UPN parlamentu-taldeak 9-16-PES-00183 galdera egin du. Hona Nafarroako Gobernuko Hezkuntzako kontseilariaren erantzuna:
ECD-PAI azterlana datuak aztertzeko fasean dago oraindik. Honako hau da proba horien egitura: aurrena, British edo PAI programetan ikasten ari diren lehen hezkuntzako 6. mailako ikasle guztien ingelesezko hizkuntza gaitasunaren berariazko ebaluazio diagnostikoaren azterlanaren lehenengo fasea eginen da, bai eta zientzia-gaitasunaren jarraipena ere. Helburua da ikasleek programa horietan lortutako ingeles mailari buruzko lehenengo neurketa bat egitea eta zientzia-gaitasunaren garapen graduaren jarraipena egitea. Azterlan horretan, British edo PAI programak dituzten ikastetxeez gainera, kontrol-ikastetxeen lagin batek ere hartuko du. Ebaluazioaren, Kalitatearen, Prestakuntzaren eta Bizikidetzaren Zerbitzua da orain arte aipatutako ebaluazioaren hiru zatiak garatu, aplikatu, zuzendu, analizatu eta emaitzen zabalpena egiteko ardura duena.
Bestalde, zentsuaren bidez, matematika-gaitasunaren eta gaztelaniazko, euskarazko eta ingelesezko gaitasunen ebaluazio diagnostiko bat eginen da, prestakuntza-izaerarekin eta ikastetxeetan egiten diren ebaluazio berekien osagarri. Ikuskapen Zerbitzua da ebaluazio diagnostiko hori garatu, aplikatu, zuzendu, analizatu eta emaitzen zabalpena egiteko ardura duena.

